
MEMORIA XUSTIFICATIVA DO CONVENIO DE COLABORACION ENTRE A
VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA DA XUNTA DE GALICIA E A ASOCIACION COMITE ESPANOL DA UNRWA (
UNRWA ESPANA) PARA O PROXECTO “PROTECCION E ATENCION As MULLERES
SOBREVIVENTES VITIMAS DE VIOLENCIA MACHISTA NOS CAMPOS DE POBOACION
REFUXIADA DA FRANXA DE GAZA DURANTE A PANDEMIA DE COVID-19”

(1) No Boletin Oficial do Estado do 19 de maio do 2020 publicouse a Resolucién do 13 de maio
de 2020, da Secretaria de Estado de Igualdade e contra a Violencia de Xénero, pola que se
publica o Acordo do Consello de Ministros do 12 de maio de 2020, polo que se formalizan os
criterios de distribucion e a distribucion resultante para o exercicio 2020, do crédito para o
desenvolvemento polas Comunidades Auténomas e Cidades con Estatuto de Autonomia do
Pacto de Estado contra a violencia de xénero, consignandose a partir dese momento os fondos
correspondentes & Comunidade Autonoma de Galicia no orzamento da Secretaria Xeral de

Igualdade.

Dado que varias das medidas recollidas no Pacto de Estado refirense a competencias especificas
sectoriais de distintos organismos dentro da Comunidade Auténoma de Galicia, a Secretaria
Xeral da lgualdade puxo ao dispor dos devanditos organismos os fondos necesarios para a
execucion das medidas correspondentes por razon da materia, en aras dunha xestion mais eficaz
e eficiente das mesmas. Entre os devanditos organismos atépase a Direccion Xeral de Relacions
Exteriores e coa UE, que colabora no desenvolvemento das ddas medidas do Pacto relacionadas

coa competencia de cooperacion internacional para o desenvolvemento, a 36 e a 37.

A Xunta de Galicia ten como un dos seus obxectivos prioritarios a politica de cooperacion ao
desenvolvemento, na que se insire a accion humanitaria e de emerxencia. A Direccion Xeral de
Relacions Exteriores e coa UE, segundo o disposto no Decreto 74/2018, do 5 de xullo, polo que
se establece a estrutura organica da Vicepresidencia e Conselleria de Presidencia,
Administracions Publicas e Xustiza, é 0 6rgano que ten atribuidas as competencias en materia de
cooperacion para o desenvolvemento e axuda humanitaria e de emerxencia, na que se inclie o

apoio as persoas refuxiadas.

(2) Antecedentes: A situacion da poboacion palestina é critica dende fai varios anos, tanto para o
caso dos habitantes do territorio palestino ocupado coma para a poboacion refuxiada palestina
nos diferentes paises de acollida.

No ano 2010 asinouse coa UNRWA un Memorando de entendemento a través da Fundacion
Axencia Humanitaria de Galicia (FAHG), para levar a cabo proxectos de cooperacion e axuda
humanitaria para contribuir a mellorar as condicions de vida dos refuxiados palestinos. En
concreto, desenvolveuse un plan operativo en apoio ao programa de seguridade alimentaria de
nenos e nenas na franxa de Gaza que obtivo moi bos resultados. O importe deste plan operativo
foi de 20.000 €.

No ano 2011, trala extincion da FAHG, retomouse o0 apoio a esta Axencia das Naciéns Unidas
dende a Direccion Xeral de Relacions Exteriores e coa UE, asinandose un convenio de
colaboracion para apoiar o programa de “compensacion alimentaria escolar da UNRWA en
Gaza” por importe de 25.000 €.

No ano 2012 apoiouse novamente o citado programa de compensacién alimentaria escolar en
Gaza, coa sinatura dun convenio por importe de 25.000 €.

No 2013, en substitucion do programa de compensacion alimentaria escolar, suspendido tras
unha nova ofensiva militar Israeli, asinouse un convenio para o apoio ao Programa de Axuda
Alimentaria na Franxa de Gaza, por importe de 10.000 €.

No 2014 asinouse un convenio para dar continuidade ao noso apoio ao programa de
compensacion alimentaria familiar para reducir o impacto do bloqueo sobre as familias
refuxiadas mais necesitadas, por importe de 20.000 €. Ademais o empeoramento da situacion en
Gaza, despois da operacion Protective edge, fixo que se asinara un segundo convenio para
brindar apoio psicosocial 4s vitimas, por importe de 19.975 €.

No 2015, 2016, 2017 e 2018 mantivose o apoio da Xunta de Galicia ao programa de seguridade
alimentaria para as familias coa firma de convenios anuais, cun importe de 20.000 € cada un.

No 2019 asinouse un convenio de 130.000€ no marco do Pacto de Estado contra a violencia de
xénero, para contribuir & reducion e a prevencion de casos na comunidade refuxiada de Palestina
en Libano.

(3) Finalidade Establecer o marco de colaboracion entre a Vicepresidencia e Conselleria de
Presidencia, Administracions Publicas e Xustiza e a entidade “UNRWA Espana” para a

execucion do proxecto “Proteccion e atencion as mulleres sobreviventes de violencia machista

nos campos de poboacion refuxiada da Franxa de Gaza durante a pandemia COVID-19” en

cumprimento da medida 36 do Pacto de Estado contra a violencia de xénero.

(4) O convenio ten por obxecto garantir o dereito das mulleres refuxiadas de Palestina na Franxa
de Gaza & liberdade, a seguridade e a vida, libres de violencia machista, mellorando a proteccion
e a atencion integral no tratamento de casos de violencia machista e sensibilizando & comunidade
sobre a realidade das mulleres sobreviventes refuxiadas de Palestina nos campos da Franxa de

Gaza.

(5) A especificidade das actividades obxecto do proxecto son de claro interese publico e, e as
partes son conscientes de que é preciso unir esforzos e establecer estratexias que dean resposta as
necesidades e os dereitos da poboacidn refuxiada, con atencion especial & loita contra a violencia

de xénero.

(6) A Xunta de Galicia financiara o proxecto cunha achega total de 84.000 € (oitenta e catro mil

euros), con cargo a aplicacion orzamentaria 05.26.331A.490.0.

(7) Polo exposto, considérase xustificada a utilizacion do instrumento do convenio para articular
as actuacions de referencia, quedando o dito convenio féra do ambito de aplicacion da Lei
9/2017, de 8 de novembro, de Contratos do Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2014, con independencia de que, ao abeiro do previsto no

artigo 4 da dita norma, lle sexan de aplicacion os principios desta lei para resolver as dubidas e

lagoas que se poidan presentar.
Asinado electronicamente en Santiago de Compostela

O director xeral de Relaciéns Exteriores e coa UE

Jests Gamallo Aller

